
Abstract: The article analyzes the gender concept in Karakalpak folk proverbs and sayings. It
begins with theoretical views on the field of gender linguistics. It then examines the meanings of
units found in paremias within the conceptual fields of "man" and "woman."

NAQIL-MAQALLARDA GENDER KONCEPTI

Annotaciya: Maqalada qaraqalpaq xaliq naqil-maqallarindag1 gender koncepti analizlengen.
Daslep gender lingvistika bagdar1 haqqinda teoriyaliq pikirler berilgen. Son er adam ham hayal
konceptleri maydanindagi birliklerdin paremiyalarda ushirasatugin manileri talqilangan.

Gilt sozler: gender lingvistika, gender koncept, naqil-maqal, kognitiv konstrukciya.

T'EHJEPHBII KOHIENT B IOCJOBUIIAX ¥ IIOTOBOPKAX

AHHoTanusi: B crathe aHanu3upyeTcsl TeHJIEpHbIH KOHLENT B KapaKallaKCKUX HapOJHbIX
IIOCJIOBULIAX M IIOrOBOpPKax. BBOAHAsA 4acTh COINEPKUT TEOPETUUECKHUE CBEICHUS O HAIPABICHUU
TeHJIEPHOM JIMHTBUCTUKU. 3aT€M pacCcMaTpUBAIOTCSl 3HAYEHMsI €IMHUL, BCTPEYAIOUIUXCA B
napeMusix, BXOAAIMX B KOHLIENTYaJlbHbIE OIS «MYKUNHA» U «OKECHIIMHAY.

KiroueBble ciioBa: regacpHas JIMHIBUCTHKA, l"eHI[epHLII’I KOHIICIIT, ITOCJIOBUIA U ITOI'OBOpPKA,
KOTHUTUBHASA KOHCTPYKI .

Zamanagdy lingvistikada birneshe ilimlerdin tutasqan ornindagi noqatti izertlewge ayrigsha
digqat qaratilmaqta. Gender tusinigi de lingvistikada songi dawirlerde payda bolgan termin
sipatinda bahalanadi. Daslep bul atama amerikali psixoanalitik R.Stoller tarepinen ilimge
kirgizilgen. Bugingi kunde psixologiya, sociologiya tarawlarindag: siyaql lingvistikada da gender
qasiyetin uyreniw, harbir xaliqtii, millettin yamasa socialliq topardin er ham hayal-qizlar
arasindagi bir-birinen pariqlaniwshi, 6zine tanligin kérsetiwshi bagdar sipatinda qaliplespekte.

Gender lingvistika — sdylewde genderge tan gasiyetlerdin sawleleniwi, bul process tiykarinda
qanday tillik mexanizmler jatiwi, sonin menen birge, genderdin qanday qurallar hdm kontekstlerde
kériniwi hdm de bunda socialliq faktorlar hdm kommunikativ ortaliqtin orni siyaqli maselelerdi
uyrenetugin jonelis, sociolingvistikanin bir bolimi [1:33]. Gender koncepti er ham hayal
tusiniklerinin  birin  ekinshisinen ajirattwshi1  qasiyetleri, waziypalari, minez-qulqindagi
6zgesheliklerinin insan sanasindagi kognitiv konstrukciyast ham bunin tildegi sawleleniwin

lingvistikaliq tarepten aship beriw, millettin xarakerin, 6zine tan stereotiplerin korsetiwshi naqil-
magqallardi analizlewde ayqin kozge taslanadi.

Qaraqalpaq xalquin gansha jumsasa da tawsilmaytugin ogada mol bayligi, yagniy, naqil-
magqallar menen toltirilgan bahali folklor1 bar. Ondag1 harbir naqil-maqal uzin oyimmizdin dal, aniq,
qisqa tardegi modeli sipatinda qollaniladi. Bul qatarlardin doretiliw waqt1 erte zamanlarga barip
taqalsa da, birazinin mazmuni elege shekem bizin turmisimiz, minez-qulqimiz, is-hareketlerimiz,
aqil-oyimizdag: tasiniklerimiz benen tylese aladi.

Tarli xalhglar, hatteki, bir-birine tuwisqan milletlerdin naqil-maqgallarinda da  gender
ozgesheliklerine kore, har quyli tasinikler anlatiladi. Sonday-aq, ayirim halatlarda birdey mazmun
tildin jetiskenlikleri natiyjesinde tarlishe sawlelendiriledi.

Qaraqalpaq xaliq naqil-maqallarinda hayal-qizlardin goézzalligr tek gana sirtqr shiray arqali
emes, olardin adep-ikramliligi, azadaligi, danaligt menen de 6lshenedi. «Hayal dunyanin iyesi, er
jigittin tirenishi ekenligi haqqinda tusinik bizin 4dyyemgi ata-babalarimizdan qalgan miyraslarda
beriledi. Bizin ata-babalarimiz hayal-qizlar ushin adamgershilikti, sap hujdandi, opadarliqti,
Watand1 stlyiwdi birinshi kriteriya etip qoyadi. Hayal-qizlardin 6z elin, xaliqtin ar-namisin
umitiwina qatal garaydi, hayaldan shidamliliqti, 6zin tutiwin talap etedi. Hayal-qizlar birinshi
oringa Watan, el-jurt, ata-anaga xizmet etiwdi qoyad» [2:27]. Mine, usinday kézqaraslar naqil-
magqallarimizdin tiykargi ideyalar1 sipatinda berilgen.

Ayyemgi tirkiy tilinen beri turmisqa shigpagan hayal perzent manisin anlatip kiyatirgan giz
so0zi naqil-maqallarda jiyi qollaniladi. Maselen, g1z xaligtin guli, gosiq densawligtin guli; eldin sani
qiz bolar, koldin sani gaz bolar, qizdin sani naz bolar, otirispanin sani saz bolar. Bul qatarlar qiz
bala bir tydin emes putkil xaliqtin perzenti, maqtanishi, suliwliq timsali ekenligin hdm ogan jagsi
tarbiya beriw, itibarli boliwga sol awil-aymaqtih harbir agzasi juwapker boliwi kerekligin
nasiyatlap turgan bolsa, kerisinshe, ayirim naqillar adamnin sirtqi korinisi barqulla shinliqtr ayta
bermeytugini haqqindagr mazmundi jetkeriw ushin da jumsaladi: qizdin ozi uyde, qilg: duzde; jigit
kozi menen qiz alma; oz suygenin ozine, hur koriner kozine.

Ana — hayal adamga 6z tuwgan perzenti tarepinen aytilatugin atama. Bul s6z ayyemgi turkiy
tilinde de hazirgi qaraqalpaq tilindegidey ana tirinde aytilgan. Paremiyalardin quraminda ana
haqqinda tomendegishe misallard1 ushiratamiz: Anasin korip qizin al, tabagin korip asin ish; aq sut
bergen anamn, balada haqi kop bolar, ananin kewli balada, balanin kewli dalada. Bul naqillardin
ushewinde de ana tsinigi atirapindagl semalar perzent tisinigi menen birge kelgen.

Kelin — qaraqalpaglarda inisinin yamasa balasmnin hayalina, agayin-tuwganlardin o6zinen
kishilerdin hayallarina qarata qollanilatugin sozi. Bul sozdin kelip shigiwin kel feyiline -in atliq
jasawshi affiksinin qosiliw1 arqali payda bolgan degen boljawlar da ushirasadi. Naqil-maqallardin
quraminda bul tasinik dégeregine didaktikaliq mazmundag1 oy-pikirler jdmlengen. Misali, adepli
kelin iykemli boladi; qizim sagan aytaman, kelinim sen tinla. Bul paremiyalarda xalqimizdin kelin
adamga qoyatugin talaplari bar.

Qaragalpaq paremiyalart quraminda hayal koncepti atirapindagi tasiniklerdi beriw ushin
adebiy tilde birza turpayilaw esaplanatugin gafin sézi de ushirasadi. Hatteki, hayal sozine
qaraganda gatin s6zi arqali beriletugin naqil-maqallar kobirek qollaniladi: e/ qidirgan sinshi bolar,
jaman gatin tinshi bolar; jagsi qatin erin er etedi, jaman qatin erin qara jer etedi; jagsi bolsa
qatinin, kelip turar jaqinin, aman bolsa qatimin, basinnan keter aqilin, jagsi qatin iris, jaman qgatin

antonimleri jardeminde jaritip berilgen. Tiykarinan, bul naqillar arqali shanaraqtin uytqis1 hayal

adam ekenligin, hayal jags1 bolsa, hayal adepli bolsa, hayal aqill1 bolsa, hayal miyirimli bolsa er
adam ham onin jaqinlar1 arasinda tatiwliq, oshaq basinda bereket bolatuginligin anlawga boladi.

Qaraqgalpaq xaliq naqil-maqallarinda er adamlar martlik, sadiqliq timsali, shanaraqtin qorgani,
perzentlerine ulgili 4ke sipatinda keltiriledi. Sonday-aq, er adam so6zinif 4tirapindagi
konceptosferani dke, ata, ul, batir, er jigit, jigit, aga, gaynaga siyaqli leksemalar duzedi.

Batirliq, aqilliliq, tapqirliq, adalat, putkil elge styenish boliw kibi tasiniklerdi er adamnin
boyma jamlep, uyalshaqliq, erinsheklik siyaqli gasiyetlerdi er adamga tan qgasiyetler emesligin
anlatiwsh1 mazmundi tomendegi naqil-maqallarda ushiratamiz: aqill jigit el gorgaydi, aqimaq jigit
eldi qorlaydy; jigit bolsan tawday bol, jawga qurgan awday bol; jigit bolsan qaymn bol, harbir iske
qayvim bol; batirga tayaq ta jaraq, ura bilgen jigitke iyne de jaraq; emen degen agashtin, iyilgeni
singani, qizil juzli jigittin, qizargani olgeni.

Sonday-aq, paremiyalardin quraminda er yamasa er jigit sozleride er adam mikrokonceptin
anlatip kelgen: erdin ozi koshse de, isi qalar izinde; er jigittin juregine, er juwenli at jaygasadi,
attan attin nesi artiq, ozi tarlan kok bolsa, erden erdin nesi artiq, wadesine berik bolsa, er jigit eli
ushin tuwiladi, eli ushin oledi; qoyandi gamis oltirer, erdi namis oltirer.

Aga leksemas1 qaraqalpaqlarda birneshe semalarina iye. Ozinen tlken er adamga baylanish
qollanilatugm bul tasinik mimaday ménilerde jumsaladi: 1. Ake, ata. 2. Eki-ish agayinli
tuwisqanlardin ulkenleri. 3. El agasi, otagasi, jas1 ulken, kopti korgen. 4. Qaraqalpaqglar turmisinda
hayal adamlar 6z erinin atin aytpaganda usi atamani qollanadi. 5. Jas1 ulken adamga atinin izine
qosip hirmet manisinde aytiladi [3:29]. Demek, aga s6zi atirapindag: sferaga tan bolgan uliwmaliq
qasiyet — bul jas1 tlken adam sipatinda ulgili boliw1 kerek. Bul xaliqtin milliy oylaw1 tiykarinda
payda bolgan koézqaras. Misall, agas: bardin jagasi bar; aga bolar jigittin, etek-jeni ken bolar
styaqli naqillarda da aga mikrokoncepti atirapina gamxorliq, saquyliq, ken peyillik siyaqlt
qasiyetlerdi jamlegen.

Qaynaga leksemasi nekege baylanisli qollanilatugin tuwisqanliq atamalarinin biri. Tiykarinan,
xaliqumizda gaynaga sézi kelinshektin kelin bolip bargan tyindegi ham awilindagi kilyewinen
ulken agalarina qarata aytiladi. Er adam konceptosferasina tdn bolgan naqil-maqallarda bul
mikrokoncepttin jizege shigiwinda xaliqtin didaktikaliq oy-pikirleri negizinde aybatli, danishpan,
saqly ham t.b. da er adamlardin boyindagi en jagsi qasiyetlerdi birlestirgen. Misali, gaynaga aybath
bolsa, kelini uyatli boladh.

Er adamga tan bir gasiyetti bildiriwshi batir leksemasi da us1 konceptosferanin birligi sipatinda
ken qollaniladi. Bul arqal aytilajaq pikirde kusheytiwshilik, kotermelew mazmuni seziledi. Misals,
qaraqalpaq xalqmin minaday naqil-maqallar1 bar: Qorqaq kunde oledi, batir bir oledi; batir jol
baslaydi, sheshen soz baslayd.

Qaraqalpaq xalqmin so6z saplaw sheberligi naqil-maqallardagi gender tasinigin konceptualliq
jaqtan analizlegenimizde de ayqin kozge taslanadi. Jogarida hayal ham er adamlarga baylanish
konstrukciyada berilgen naqil yaki maqgallardi da ushiratamiz. Maselen, afa kérgen oq jonar, ene
korgen ton pisher; jetim qiz epshil bolady, jetim ul kekshil boladi; atanin atagina qara, enenin zatina
qara; qiz Osse eldin korki, ul 6sse eldin borki; otiz ulin bolsa da orn1 basqa, otz gizis bolsa da qilig1
basqa; ata danqr menen u/ 6sedi, ene danqr menen qiz 6sedi; qizli kisi quyinda, ulli kisi jiyinda;
erdin hasli isinen bilinedi, hayaldin hasli asinan bilinedi ham t.b. Bul naqil-maqallarda ul-qiz, ata-
ana, er ham hayal adam tasiniklerin anlatiwshi birneshe leksemalar qatara qoyilip, bul arqali
ekewine de qaratilgan xalqumizdin Urp-adeti, xarakteri, perzent tarbiyalawda basshiliqqa alatugin
tiykarg tisinikleri ham t.b. 6zgesheliklerinen kelip shiqqan kozqaraslar1 berilgen.

Juwmagqlastirip aytqanda, qaraqalpaq xaliq naqil-magqallarinda gender koncepti jetekshi orindi
iyeleydi. Bunda er adamlarga ham hayal-qizlarga qoyatugin xaliqtin talaplari, adeplilik normalari,
biri-birinen pariqlaniwsh1 waziypalar1 didaktikaliq formada sédwlelendirilgen. Sonligtan da bul

qatip qalgan nizamliliglardin lingvistikaliq verballasiw halatlarin anlawga mumkinshilik beredi.

